
Rreth projektit “Aftësi për Punë” S4J  

“Aftësi për Punë” S4J është një projekt i Agjencisë Zvicerane për Zhvillim dhe Bashkëpunim (SDC), i cili 

zbatohet në Shqipëri nga organizata Swsscontact.  S4J adreson sfidat kryesore në Arsimin dhe Formimin 

Profesional (AFP) në Shqipëri duke investuar për sigurimin e ndryshimeve sistematike, zhvillimin e 

kompetencave dhe fuqizimin e aktorëve. S4J mbështet ofruesit partnerë të AFP-së në drejtim të krijimit 

të lidhjeve të ngushta me kompanitë e sektorit privat dhe partnerë të tjerë, diversifikimit dhe përmirësimit 

të ofertës mësimore, aplikimit të metodave të reja të mësimdhënies dhe standardeve të cilësisë, realizimit 

të praktikave mësimore në mjediset e biznesit dhe zhvillimit e fuqizimit të institucionit.  

 

Shënim: 

Pikëpamjet dhe konkluzionet e shprehura në këtë publikim nuk paraqesin domosdoshmërisht ato të 

Qeverisë Zvicerane ose Agjencisë Zvicerane për Zhvillim dhe Bashkëpunim (SDC). Autorësia e këtij 

publikimi i përket projektit “Aftësi për Punë” (S4J). Ndalohet riprodhimi dhe shpërndarja e publikimit pa 

miratim paraprak me shkrim nga S4J.  

PËRMBLEDHJE EKZEKUTIVE 
Ky studim është ndërmarrë në kuadër të projektit ‘Aftësi për punë’ (S4J). Qëllimi i këtij studimi 

është të analizohen nevojat e tregut për kualifikim në sektorin e turizmit dhe nivelet e kualifikimit 

sipas Kornizës Shqiptare të Kualifikimeve (KSHK). Ky studim hulumton mbi përputhshmërinë e 

nevojave të sektorit te hotelerisë, me atë çfarë ofrohet nga institucionet e arsimit profesional në 

vend, duke identifikuar në këtë mënyrë profesionet më të kërkuara aktualisht në treg dhe ato 

potenciale në një afat prej 5-vitesh. 

Ky studim, nga ana tjetër, mund të orientojë vendimmarrjen e bazuar në evidenca të Agjencisë 

Kombëtare te Arsimit, Formimit Profesional dhe Kualifikimeve (AKAFPK), në përditësimin ose 

zhvillimin e standardeve apo kualifikimeve të reja profesionale në këtë sektor, veçanërisht me 

fokus në programet pas të mesmes. 

Strategjia e këtij hulumtimi është mbështetur në mbledhjen e të dhënave parësore nëpërmjet 

intervistave të thelluara, si dhe interpretimin e të dhënave dytësore. Në kuadër të këtij hulumtimi 

gjatë muajve tetor-nëntor janë zhvilluar 14 intervista me drejtues të lartë në kompanitë kryesore 

që operojnë në sektorin e hotelerisë në Shqipëri dhe janë mbledhur në total 14 pyetësorë nga 

target grupi i synuar. Kompanitë janë të lokalizuara në rajonet Tiranë, Shkodër, Vlorë. 

Në mënyrë të përmbledhur, gjetjet kryesore nga ky studim janë:  

• Bizneset shqiptare në këtë fushë kanë vështirësi në rekrutimin e punonjësve të 

kualifikuar në pozicionet menaxheriale të mesme dhe të përgjithshme në hotele. 

• Profesionet më të kërkuara në 5 vitet e ardhshme do të jenë: Menaxher i mesëm ose i 

përgjithshëm, recepsionist, kamarier, menaxher marketingu. 

• Aftësitë konceptuale më të kërkuara janë: Aftësi për të ndërtuar/mirëmbajtur 

marrëdhënie të ndërsjella, aftësi për të krijuar struktura organizative dhe politika, aftësi 

të menaxhimit të cilësisë totale, si dhe aftësi për të trajnuar. 

• Aftësitë operacionale më të kërkuara janë: Aftësitë e administrimit të akomodimit, 

aftësitë operative të recepsionit, aftësitë e menaxhimit të sektorit të ushqimit dhe pijeve. 

• Aftësitë e lidhura me burimet njerëzore më të kërkuara janë: aftësi komunikuese, aftësi 

organizative dhe deleguese, aftësi drejtuese; aftësi negociuese, aftësi për të ndërtuar ekip 

bashkëpunues, aftësi për të mbajtur marrëdhenie të mira me të ftuarit, aftësi për të 

trajtuar klientët/punonjësit e vështirë. 

• Aftësi personale më të kërkuara janë: aftësitë vendim-marrëse, identifikimi dhe aftësia 

për zgjidhjen e problemeve, gjuha e huaj, aftësitë shitëse. 

• Niveli i duhur i arsimimit në lidhje me kompetencat profesionale të një menaxheri: 

Programe të arsimit te lartë; Programe profesionale studimi/trajnimi deri 2 vjet pas të 

mesmes; Programe trajnimit në punë pranë kompanive. 

• Pozicionet qe shihen si të përshtatshme për personat që kryejnë një kurs afatshkurtër 

janë: Housekeeping, Shërbim Bar Restorant (kamarier), Recepsionist, Banakier, 

Supervizor F&B, Housekeeping supervisor, Sanitare, Kasiere, Pozicionet ndihmëse në 

shërbim, Ndihmës në kuzhinë dhe në sektorin e ushqimit dhe pijes. 

• Mungesa e stafit të kualifikuar në mësimdhënie, infrastruktura e pamjaftueshme dhe 

mungesa e maturitetit të tregut të punës çojnë në një raport kërkesë-ofertë të 

paekuilibruara në këtë sektor.  

• Programet pas të mesmes janë një zgjidhje e mundshme. Ato përfshijnë kualifikime të 

avancuara të specializuara për profesionistë që u përgjigjen kërkesave specifike nga 

ekonomia për profesionistë të kualifikuar dhe të certifikuar. Por, në mënyrë që të jetë e 

suksesshme, çdo ofertë përkatëse e AFP-së  në nivele më të larta, duhet të drejtohet nga 

sektori privat dhe të orientohet drejt kompetencave më praktike, të lidhura me vendin e 

punës.  

• Hotelet e intervistuara janë të gatshme që:  

o Të bashkëpunojnë në hartimin e një programi për përgatitjen e roleve 

menaxheriale në hotele. 

o Të mirëpresin, të trajnojnë në vendin e punës dhe të ofrojnë punësim për target 

grupin që do të bëjë praktikën profesioanle tek ta.  

• Deri më tani, nuk ka programe të lidhura me turizmin dhe mikpritjen që korrespondojnë 

me Nivelin 5 të Kornizës Shqiptare të Kualifikimeve. Prandaj, bazuar në gjetjet e studimit, 

rekomandimi shkon për një hartim të një programi që të përgatisë rolin Menaxher i 

Mesëm në Hoteleri.   

Hyrje: Konteksti i përgjithshëm i studimit  
Turizmi përfaqëson një sektor të rëndësishëm në ekonominë e vendit tonë dhe për mundësitë e punësimit 

që ofron, parashikuar në rritje. Sipas INSTAT1, vetëm për vitin 2021, kontributi i sektorit të turizmit në 

PBB-në e vendit ishte 7.5%. Sa i përket vitit 2022, vetëm për periudhën qershor-gusht, ka pasur një rritje 

të qarkullimit të sektorit me 30% dhe rritje të punësimit me 4% në krahasim me vitin e kaluar. Në të gjithë 

botën, sipas parashikimeve të institucioneve ndërkombëtare në fushën e turizmit2, pritet që ky sektor të 

rritet me 5.8% vit pas viti deri në vitin 2030. 

Sipas Raportit te Forumit Botëror Ekonomik në 2021 mbi Konkurrueshmërine e Turizmit, sektori i turizmit 

i Shqipërisë renditet në vendin e 72 nga 117 vende, duke mbetur dukshëm prapa vendeve të tjera të 

rajonit (Mali i Zi renditet në 67, Bullgaria në 41 dhe Greqia në 28). Një renditje e tillë nënkupton që ka 

hapësirë të konsiderueshme për përmirësim në sektorin e turizmit në Shqipëri, gjë që nga ana tjetër mund 

të çojë në zhvillim të zgjeruar ekonomik, rritje të qëndrueshme dhe konkurruese afatgjatë.  

Zhvillimi i sektorit të turizmit në Shqipëri pengohet nga sfida të shumta, duke përfshirë infrastrukturën e 

pamjaftueshme për vendet turistike dhe, në disa raste, nivel i ulët i shërbimeve të zhvilluara rreth vendeve 

të trashëgimisë kulturore dhe natyrore. Një sfidë kryesore konkurruese e përballur nga sektori i turizmit 

është sezonaliteti dhe përqendrimi turistik në zonat bregdetare. Kërkesa (veçanërisht ndërkombëtare) 

raportohet të jetë e përqendruar kryesisht në muajt e verës, me 50% të totalit të vizitorëve që vijnë në 

korrik dhe gusht dhe kryesisht qëndrojnë në zonat bregdetare. 

Shqipëria ka një kulturë jashtëzakonisht të pasur dhe të larmishme për t'u promovuar si një burim turistik. 

Sipas Fondacionit Evropian të Trajnimit (ETF) 3, mosreagueshmëria e trajnimit profesional për nevojat e 

punëdhënësve do të thotë që shumë në sektorin e turizmit nuk mund të gjejnë aftësitë përkatëse që ata 

të operojnë biznesin e tyre. Turizmi rezulton si një nga sektorët më sensitivë përsa i përket mungesave në 

aftësi. Vendet vakante në këtë industri janë shumë të vështira për t’u zënë. Një nga sfidat më të mëdha 

të turizmit dhe bizneseve të mikpritjes, të cilat përbëjnë 46% te SME në tregun tonë, është puna e 

përkohshme në sezonin e verës për shkak të ndjekjes së studimeve në degë të tjera gjatë vitit. 

Në vitin 2021, në gjithë vendin funksionuan 1.457 struktura akomoduese (hotele, motele, kampe, bujtina, 

streha malore dhe struktura të tjera për qëndrime afatshkurtra) dhe janë vënë në dispozicion rreth 41 

mijë dhoma dhe rreth 98 mijë shtretër.  

Gjatë vitit 2021, industria e turizmit ka ofruar mesatarisht:  

• rreth 35 shtretër në dispozicion të 1.000 banorëve;  

• 64 % e shtretërve janë shfrytëzuar (netë qëndrime) nga jo-rezidentët;  

• kapacitetet maksimale janë vënë në dispozicion gjatë muajit gusht (rreth 34 mijë dhoma dhe 83 

mijë shtretër);  

• Tremujori i tretë ka patur normën e shfrytëzimit më të lartë të shtretërve, rreth 36,6 %. 

 
1 http://www.instat.gov.al/turizmineshifra 
2 https://www.unwto.org/ 
3 ETF. 

https://www.unwto.org/

• Gjatë vitit 2021, janë miratuar gjithsej 33 leje ndërtimi për ndërtim hotelesh, nga 23 leje të 

miratuara në vitin 2020. 

• Sipërfaqja e lejeve të ndërtimit miratuar për ndërtim hotelesh, në vitin 2021, është rreth 144.000 

m2, duke shënuar një rritje prej 87,0 % krahasuar me vitin 2020. 

• Vlera e përafërt e lejeve të ndërtimit e miratuar për ndërtim hotelesh, në vitin 2021, është rreth 

5,1 miliardë lekë, duke shënuar një rritje prej 77,8 %, krahasuar me vitin 2020. 

Gjithashtu, një pjesë e mirë e punonjësve në këtë sektor, kanë mungesa si në njohuritë e lidhura me 

hotelerinë, ashtu edhe në aftësitë ndërpersonale, të cilat janë më shumë se të nevojshme në lidhje me 

klientin.  

Ofruesit e trajnimeve dhe përgjegjësit e arsimit ofrojnë programe për turizmin dhe hotelerinë, por sërish 

vazhdon të jetë një problem fakti se sa tërheqese dhe relevante janë këto programe. Në këtë drejtim, 

nevojiten më shumë oferta arsimi cilësore, fleksibël dhe të orientuara nga tregu i punës që synojnë si të 

diplomuarit nga arsimi i përgjithshëm dhe të diplomuarit e AFP-së për të ulur pasivitetin e të rinjve me 

synimin drejt punësimit më të mirë dhe të qëndrueshëm. 

Njerëzit që punojnë në industri mund të jenë një dimension i suksesit të bizneseve, destinacioneve dhe 

vendeve turistike. Në këtë drejtim, nevojiten një sërë masash për të rritur rëndësinë e sistemit të arsimit 

formal dhe për të zgjeruar iniciativat për të motivuar të rinjtë për të ndjekur një karrierë në sektorin e 

turizmit dhe hotelerisë.  

Programet e AFP-së pas të mesmes janë një zgjidhje e mundshme. Ato përfshijnë kualifikime të avancuara 

të specializuara për profesionistë që u përgjigjen kërkesave specifike nga ekonomia për profesionistë të 

kualifikuar dhe të certifikuar. Në Shqipëri, AFP-ja pas të mesme (niveli 5 i Kornizës Shqiptare të 

Kualifikimeve) njihet si ofertë si në ligjin për Arsimin e Lartë (program me 60 ose 120 kredite), ashtu edhe 

në ligjin e AFP-së. Por, në mënyrë që të jetë e suksesshme, çdo ofertë përkatëse e AFP-së  në nivele më të 

larta, duhet të drejtohet nga sektori privat dhe të orientohet drejt kompetencave më praktike, të lidhura 

me vendin e punës. Programet në sektorin e turizmit dhe hotelerisë e kanë këtë potencial.  

Metodologjia e studimit  
✓ Qëllimi dhe objektivat e studimit  

Ky hulumtim ka si qëllim kryesor identifikim e nevojave për profesionistë në fushën e hotelerisë në 

Shqipëri. Objektivat kryesorë mbi të cilat është orientuar edhe zhvillimi i këtij studimi janë:  

• Identifikimi i pozicioneve, për të cilat kompanitë hasin vështirësi në rekrutimin e stafit të 

kualifikuar për këto pozicione.   

• Identifikimi i profesioneve të reja me potencial të lartë për rritjen e rëndësisë dhe punëzënies së 

tyre në vitet e ardhshme.  

• Identifkimi i aftësive nderpersonale, teknike dhe profesionale për pozicionet ekzistuese dhe ato 

të ardhshme.  

 

Në përfundim të këtij sudimi dhe publikimit të raportit final, gjetjet dhe rekomandimet e këtij raporti do 

të diskutohen në një panel organizuar me përfaqësues nga sektori privat dhe ai publik.   

  Targeti i Synuar   

Hotelet me performancë më të mirë, organigramË dhe standarde të mirëfillta të hotelerisë në Shqipëri. 

Lista më poshtë” 
 

Cili eshte emri i hotelit? Personi që ka plotësuar pyetësorin 

1 Havana Hotel Drejtor i Përgjithshëm 

2 Maritim Resort Marina Bay  Drejtor i Përgjithshëm 

3 Premium Beach Hotel Menaxheri i Operacioneve 

4 Sar’Otel Boutique hotel Drejtor i Përgjithshëm 

5 Hotel Rozafa Drejtor i Përgjithshëm 

6 Golden Eagle shpk - Rogner Hotel Tirana Menaxheri i Burimeve Njerëzore 

7 Hotel Colosseo Shkodër  Drejtor i Përgjithshëm 

8 Santa Quaranta "Premium Resort" Drejtor i Përgjithshëm 

9 Maritim Hotel Plaza Tirana Menaxheri i Burimeve Njerëzore 

10 Diplomat Hotel & SPA Drejtor i Përgjithshëm 

11 Amara Hotel & Spa Drejtor i Përgjithshëm 

12 Hilton Garden Inn Menaxheri i Burimeve Njerëzore 

13 Tirana International Hotel&Conference Centre Nendrejtori i Përgjithsëm 

14 Regina Group Drejtor i Përgjithshëm 

 

✓ Instrumenti hulumtues  

Instrumenti kryesorë i përdorur në kuadër të këtij studimi është intervista gjysëm e strukturuar 

në format pyetësori.  

Oferta arsimore për sektorin Hoteleri-Turizëm në Shqipëri  
 

Sistemi i Arsimit dhe Formimit Profesional (AFP) ofron lloje dhe nivele të shumëllojshme të kualifikimeve, 

të përshtatura për grupe të ndryshme, duke njohur nivelin e tyre të njohurive të përftuara më parë. 

 

Kualifikimet profesionale në Arsimin dhe Formimin Profesional (AFP) përmbajnë nivelet 2, 3, 4 dhe 5 të 

Kornizës Shqiptare të Kualifikimeve (KSHK).  

 

Arsimi profesional fillon pas përfundimit të arsimit bazë, ofrohet nga institucionet ofruese të AFP dhe 

është me kohëzgjatje 2 – 4-vjeçare:  

a. Me përfundimin e arsimit profesional bazë, i orientuar sipas drejtimeve të gjera profesionale, me 

kohëzgjatje 2 vite shkollore pas përfundimit të arsimit bazë, mund të përftohet niveli 2 i KSHK-së. 

Ky nivel arsimor përfundon me certifikatë të përgatitjes bazë profesionale dhe lejon kalimin në 

nivel më të lartë të arsimit profesional ose në tregun e punës. 

b. Me përfundimin e arsimit profesional, i orientuar sipas profileve profesionale për çdo drejtim 

profesional, me kohëzgjatje 2 vite shkollore, mund të përftohet niveli 3 dhe 4 i Kornizës Shqiptare 

të Kualifikimeve KSHK-së, pas përfundimit të arsimit profesional bazë. Ky nivel arsimor përfundon 

me çertifikatën e punëtorit të kualifikuar, teknikut/menaxherit në profesionin përkatës dhe/ose 

me diplomën e maturës shtetërore profesionale, dhe lejon kalimin në tregun e punës edhe në 

arsimin e lartë. 

c. Me përfundimin e arsimit profesional, i orientuar sipas drejtimeve profesionale me kohëzgjatje 1-

2 vite shkollore, mund të përftohet niveli 5 Kornizës Shqiptare të Kualifikimeve (KSHK-së). Ky nivel 

arsimor përfundon me çertifikatën e nivelit të 5 të KSHK-së si punëtor i kualifikuar, 

teknik/menaxher në profesionin përkatës dhe lejon kalimin në tregun e punës edhe në arsimin e 

lartë. Ky nivel ende nuk është i disponueshëm për profilin Hoteleri-Turizëm. 

 

Sipas të dhënave nga INSTAT (2021-22), numri total i nxënësve të regjistruar në arsimin profesional është 

18279 nxënës. Ndërsa të diplomuar në arsimin e mesëm profesional për Vitin 2021-22 jane 3831 nxënës.  

 

Aktualisht janë 36 shkolla publike në vend, nga të cilat 12 prej tyre ofrojnë drejtimin Hoteleri-

turizëm.Qëllimi kryesor i arsimit profesional në drejtimin “Hoteleri-turizëm”, niveli IV i KSHK, është 

“zhvillimi i personalitetit të nxënësve për të jetuar në përshtatje me botën që i rrethon dhe përgatitja e 

tyre për t’u punësuar në veprimtaritë profesionale që lidhen drejtpërdrejt me shërbimet në industrinë e 

hotelerisë dhe turizmit, si dhe për të vijuar arsimin dhe formimin në nivele më të larta”. II. Drejtimi 

“Hoteleri-turizëm” ofruar nga shkolla, ka strukturën 2+1+1. Përfundimi me sukses i kualifikimit profesional 

”Hoteleri-turizëm”, niveli II i KSHK, e pajis nxënësin me certifikatën e punonjësit gjysëm të kualifikuar 

(ndihmës) në këtë drejtim, me të drejtë për vazhdimin e arsimimit në nivelin III të KSHK ë kualifikimit 

profesional (njëvjeçar), në një nga profilet mësimore të këtij drejtimi:  

1. Bar-Restorant  

2. Kuzhinë – pastiçeri a. Kuzhinë-pastiçeri (pilot)  

3. Recepsion a. Recepsion (pilot)  

4. Guidë turistike  

5. Shërbime në hotel dhe restorant  

 

Drejtimi “Hoteleri-turizëm” ofron edhe strukturën 2+2 në këto profile mësimore: 1. Shërbime të udhëtimit 

dhe turizmit III.  

 

Në shkollat që ofrojnë arsimin profesional në drejtimin mësimor “Hoteleri-turizëm” niveli II i KSHK, kanë 

të drejtë të regjistrohen të gjithë të rinjtë që:  

a) kanë mbaruar arsimin e detyruar 9-vjeçar;  

b) janë të aftë fizikisht dhe mendërisht të përballojnë kërkesat e këtij niveli të arsimit profesional.  

c) nëse kanë aftësi të kufizuara, shkolla krijon kushte dhe përshtat programin në përputhje me 

paaftësitë që shfaqin. IV.  

Ky kualifikim i jep nxënësit mundёsinë që t’i drejtohet tregut të punës për punësim nё sektorin e 

akomodimit, në bizneset e ushqimit dhe pijeve, në agjencitë e udhëtimit dhe ato turistike, si dhe në të 

gjithë sektorët dhe bizneset që ofrojnë shërbime të akomodimit, ushqimit, pijeve, argëtimit dhe eventeve. 

Me përfundimin e këtij niveli, nxënësi ka mundësi për vazhdimin e arsimimit në nivelin pas të mesëm ose 

në nivelin e studimeve universitare.  

Analiza e gjetjeve kryesore  
 

Pyetje të përgjithshme 

Pyetja 1: Prej sa vitesh operoni në treg?  

 

Figure 1 Numri i viteve që operojnë në treg 

 

Pyetja 2: Cila është periudha gjatë së cilës zhvilloni aktivitetin tuaj? 

Subjektet u pyetën nëse aktiviteti i tyre ishte sezonal apo sezonal dhe përgjigja ishte 100% aktivitet vjetor. 

Pyetja 3: Sa është numri i dhomave në hotelin tuaj?  

Kjo pyetje ka për qëllim të zbulojë kapacitetin e hotelit, bazuar në numrin e dhomave të dhënë e cila 

përcakton dhe nevojën në burime njerëzore.  

 

Figure 2:  Numri i dhomave të hoteleve të pyetura 

Pyetja 4: Sa është numri i punonjësve në hotelin tuaj? 

Në pyetjen e bërë për numrin e punonjësve janë parashtruar 4 segmente referuar numrit të 

punonjësve: Nën 50, 50-100, 100-200, 200+. 

 

Figure 3:  Numri i punonjësve në hotelet e pyetura 

Pyetja 5: Cilët jane departamentet aktuale ne hotelin tuaj? 

Informacioni për departamentet, ka për qëllim të zbulojë organizimin dhe rolet brenda departamenteve, 

pra cila është pamja aktuale që kemi ne strukturat organizave dhe cilat role hasim më së shumti: 
 

Hoteli Departamentet 

1 Havana Hotel Recepsioni 
Housekeeping  
Kuzhina 
Shërbimi 

2 Maritim Resort Marina Bay  Shërbimi 
Kuzhina 
Recepsioni 
Housekeeping 
Mirëmbajtje 
Burime njerëzore 

3 Premium Beach Hotel Recepsioni 
Housekeeping 
Shërbimi 
Kuzhina 
Shitje e Marketing 
Financë 

4 Sar’Otel Boutique hotel Recepsion 
Shërbimi 
Housekeeping 
Kuzhinë 
Burimet Njerëzore 
Financa 
Teknika 

4

3

5 Hotel Rozafa Recepsioni  
Housekeeping  
Shërbimi 
Kuzhina 
Financa  

6 Golden Eagle shpk - Rogner Hotel Tirana Administrata 
Recepsioni 
Rezervime 
Housekeeping 
Burime njerëzore 
Financë 
Shitje e Marketing 
Mirëmbajtje 
Evente  
Shërbimi 
Kuzhina 

7 Hotel Colosseo Shkodër  Shërbimi 
Kuzhina 
Recepsioni 
Housekeeping 
IT 
Kuzhina 
Siguria 
Financë 
Mirëmbajtje  

8 Santa Quaranta "Premium Resort" Recepsioni 
Kuzhina 
Shërbimi 
Financë 

9 Maritim Hotel Plaza Tirana Recepsioni 
Shërbimi 
Kuzhina 
Housekeeping 
Mirmbajtje 
Siguria 
Burime njerëzore 
Financë 
Shitje Marketing 

10 Diplomat Hotel & SPA Departamenti i Rezervimeve 
Departamenti i Marketingut 
Departamenti i Financës 
Departamenti i Burimeve Njerëzore 

11 Amara Hotel & Spa Departamenti Financës 
Recepsioni 
Marketing 
Housekeeping 
Bar Restorant 



13 
 

12 Hilton Garden Inn Dep. i Shitjes 
Dep. i Mirëmbajtjes se hotelit 
Dep. i Financës 
Dep. i Kuzhinës 
Dep. i Ushqimit dhe Pijes 
Dep. i Marrëdhënies me Klientin 
Dep Marketing 
Burime njerëzore 

13 Tirana International Hotel&Conference Centre Shitjet dhe eventet 
Rezervimet 
Shërbimi 
Banketet 
Kuzhina 
Financë  
IT 
Teknika 

14 Regina Group Shitjet  
Recepsion 
Financë 
Marketing 
Ushqimi dhe pijet 
Housekeeping 
Kuzhinë 

Tab 1:  Departamentet dhe pozicionet aktuale 

 

Pyetje specifike 

Pyetja 1: Cilat janë pozicionet më të kërkuara? 

Pasi krijuam nje pamje te përgjithshme se si e kemi strukturën organizative në hotelet e përfshira në 

pyetësor, ata janë pyetur edhe se cilat nga këto pozicione janë më të kërkuara.  

Nga përgjigjet vihet re një dominim i rolit të recepsionistit, si pika e parë e kontaktit të klientëve me një 

strukturë akomoduese, rol ky që ka një impakt në eksperiencën e klientit.  

Nga ana tjetër, i prithsëm ishte rezultati për rolin e kamarierit. Po, tregu ka nevojë për këtë rol dhe për 

njerëz të mirëtrajnuar, ku në fakt ka mundësi për zhvillim.  

Role që kanë rezultuar gjithashtu të rëndësishme, janë rolet e menaxhereve te mesëm në 

departamentet përkatëse. Kjo kërkon me shumë reflektim mbi faktin, që çfarë ofron tregu për ndërtimin 

dhe zhvillimin e këtij roli, duke qënë se dalim jashtë aftësive operacionale dhe flasim per lidershipin e 

mirëfilltë. 

Rolet e tjera janë të një niveli më operativ dhe për to përgatitja e stafit është më e lehtë, duke pasur 

parasysh që funksionon shumë mirë modaliteti i trajnimit në punë (on job). 

Fig 4: Pozicionet me te kërkuara sipas hoteleve të pyetura 

Pyetja 2: Vlerësim mbi domosdoshmërinë e aftësive konceptuale për stafin menaxhues 

Kjo e dhënë shërben për të krijuar një perceptim më konkret për pikpamjen e biznesit per menaxherët e 

mesëm në lidhje me funksionet e tyre në kompani. Dhe në fakt ka rezultuar që relevante për këtë rol janë 

ndërtimi dhe mirëmbajtja e marrëdhënieve të ndërsjellta dhe njohja me strukturat organizative dhe 

poltikat. Aftësitë e tjera janë pjesë plotësuese e rolit te menaxherit të mesëm, por çfarë mbetet e 

nevojshme në thelb për këtë rol është pikërisht pjesa e menaxhimit të njerëzve, marrëdhënieve, vendit të 

tyre në strukturë dhe impaktit të secilit.Theksojmë këtu nevojën e zhvillimit të brendshëm në industrinë 

e hotelerisë.  

Renditja sipas vlerësimit në pyetësor: 

1. Aftësi për të ndërtuar/mirëmbajtur marrëdhënie të ndërsjellta 

2. Struktura organizative dhe politikat 

3. Aftësi të menaxhimit të cilësisë totale 

4. Aftësitë e menaxhimit të burimeve njerëzore 

5. Aftësi marketingu 

6. Njohuri ligjore 

7. Aftësi kontabiliteti 

 

Fig 5: Aftësitë konceptuale 

Pyetja 3: Vlerësim mbi domosdoshmërinë e aftësive operacionale për stafin menaxhues 

Përtej aftësive konceptuale të pyetura më lart, me këtë pyetje krijuam një pamje më të qartë, nëse i 

refrohemi nivelit operacional dhe praktik të një menaxheri të mesëm. Kryesisht të gjithë bizneset 

theksuan rëndësinë e aftësive në fushën e akomodimit dhe shërbimit të pijeve dhe ushqimit.  

Renditja nga më e vlerësuara në më pak e vlerësuar sipas pyetësorit: 

1. Aftësitë e administrimit te akomodimit 

2. Aftësitë Operative të Front Office 

3. Aftësia e menaxhimit të ushqimit dhe pijeve 

4. Aftësia operative në restorant 

5. Aftësi operacionale të sigurisë fizike 

 Fig 6: Aftësitë operacionale 

 

Pyetja 4: Vlerësim mbi domosdoshmërinë e aftësive të lidhura me burimet njerëzore për 

stafin menaxhues 

Referuar faktit që tregu ofron mundësi zhvillimi dhe trajnimi kryesisht nga ana operative, edhe 

informacioni që morëm nga intervistat me personat e pyetur ishte që mungojnë mundësitë e trajnimit ne 

aspektin e aftësive ndërpersonale të një menaxheri.  

Dhe nga përgjigjet për këtë pyetje, në përgjithësi janë vlerësuar të domodoshme të gjitha aftësitë për një 

menaxher të mesëm, për të qënë i suksesshëm në punën e tij. Dominojnë në mënyrë absolute aftësitë 

komunikuese, drejtuese, negociuse dhe organizative.  

Renditja nga më e vlerësuara në më pak e vlerësuar sipas pyetësorit: 

1. Aftësi komunikuese 

2. Aftësi organizative dhe deleguese 

3. Aftësi drejtuese 

4. Aftësi negociuese 

5. Aftësi për të ndërtuar ekip bashkëpunues 

6. Aftësi për të mbajtur marrëdhenie të mira me të ftuarit 

7. Fleksibilitet në marrëdhëniet me punonjësit 

8. Aftësi për të trajtuar klientët/punonjësit e vështirë 

9. Aftësi e marrëdhënieve me publikun 

 

  

Fig 6: Aftësitë e lidhura me Burimet Njrëzore 

Pyetja 5: Vlerësim mbi domosdoshmërinë e aftësive personlae të stafit menaxhues 

Përveç aftësive konceptuale, operacionale dhe ndërpersonale (të lidhura me Burimet Njerëzore), për të 

krijuar një pasqyrë të plotë mbi setin e aftësive të një menaxheri të mesëm, pyetëm të intervistuarit edhe 

për disa aftësi të tjera personale.  

Më të rëndësishmet rezultuan vendim-marrja dhe zgjidhja e problemeve. Këto janë aftësi që jo vetëm 

krijohen me eksperiencën dhe praktikën, por edhe mund të mësohen në kuadrin e teknikave apo 

faktorëve që ndikojnë për një vendimarrje optimale si në drejtim te menaxhimit të stafit, kostove, 

organizmimit dhe ndarjes së punës, të qenit i/e vetëdijshëm mbi impaktin që ka një vendim kundrejt një 

tjetri apo një zgjidhje e një problemi kundrejt një tjetre. 

Renditja nga më e vlerësuara në më pak e vlerësuar sipas pyetësorit: 

1. Aftësite vendim-marrëse 

2. Identifikimi dhe aftësia për zgjidhjen e problemeve 

3. Gjuha e huaj 

4. Aftësitë shitëse 

5. Aftësitë analitike 

6. Aftësitë e të menduarit kritik 

7. Aftësitë në aplikime kompjuterike 

8. Aftësitë kërkimore 

Fig 7: Aftësitë personale 

Pyetja 6: Niveli i duhur kompetencës për këto profesione? (mund të zgjidhni më shumë se 1 

opsion) 

Tre opsionet më të votuara: 
1. Programe të arsimit të lartë 
2. Programe profesionale studimi/trajnimi deri 2 vjet pas të mesmes 
3. Programe trajnimit në punë pranë kompanive 

 
 

Fig 8: Niveli i kompetencës për profesionet e përmendura 

Pyetja 7: Aftësitë që mund të ofrohen në shkollat profesionale të hotelerisë, duke pasur 

parasysh kërkesat e tregut të punës 

Disa nga aftësitë e rekomanduara nga menaxherët e hoteleve te pyetura ishin: 

Aftësi të buta Empatia, Komunikimi, Motivimi, Vendim-marrje, Zgjidhja e konflikteve dhe 
përballja me situata të vështira, Negocimi, Bashkëpunimi midis stafit, Puna 
në ekip, Menaxhimi i stresit, Proaktiviteti, Zgjidhja e problemeve, Mentorimi 

Aftësi teknike Etika profesionale, Njojuri operacionale për pozicionin, Standardet e 
Shërbimit, Mikpritjes, Housekeeping, Food production  

Aftësi profesionale Njohuri mbi fushën e turizmit dhe tregun, Organizimi, Njohuri mbi biznesin, 
Aftësi analitike, Gjuhët e huaja, Standardet e hotelerisë 

 

Pyetja 8: Cilat pozicione do të mbushnit me persona që kanë ndjekur një kurs afatshkurter (6-

12 javë – zakonisht të ofruara nga qendrat profesionale)? 

Pozicionet e zgjedhura si të përshtatshme për persona që kanë ndjekur një kurs afatshkurtër si me poshtë: 

• Housekeeping 

• Shërbim Bar Restorant (kamarier)  

• Hostes 

• Recepsionist/e 

• Banakier/e  

• Supervizor F&B 

• Housekeeping supervisor  

• Sanitar/e 

• Kasier/e 

• Pozicionet ndihmëse në shërbim 

• Ndihmës në kuzhine dhe në sektorin e ushqimit dhe pijes 

• Punë ndihmëse 

 
Pyetja 9: Sa jeni të gatshëm të përfshiheni në hartimin e një programi mësimor/kualifikimi të 

ofruar në shkollat profesionale? 

Të gjitha hotelet e pyetura janë shprehur të gatshme për t’u përfshirë dhe bashkëpunuar në hartimin e 

një programi/kurrikule mësimore për shkollat profesionale. 

Pyetja 10: Sa të gatshëm jeni ju të mbështesni zbatimin e kësaj kurrikule duke ofruar vende 

praktike, trajnim në vendin e punës dhe punësim të nxënësve pas mbarimit të ketij programi? 

80% e hoteleve të pyetura janë shumë të gatshëm të ofrojnë vende praktike, trajnim dhe punësim pas 

përfundimit të programit.  

Ndërkohë që vlen të përmendim edhe një opinion të elaboruar mirë nga Maritim Plazza Tiranë: 

“Ne si biznes jemi gjithmonë të gatshëm dhe shumë “willing” për të pranuar praktikantë dhe për t’i trajnuar, me 

prespektivën e punësimit në përfundim të praktikës. 

Ajo që kemi vënë re është një mungesë dëshire nga nxënësit për të ndjekur praktikat mësimore (edhe në rastin 

e praktikave të paguara). Shumica e nxënësve janë të punësuar diku tjetër dhe nuk janë të interesuar për t’u 

trajnuar dhe punësuar në hotel. Nga eksperienca personale kemi konstatuar që shumica e tyre i ndjekin studimet 

të detyruar nga familja apo rrethanat dhe nuk e shohin hotelerinë si profesionin e tyre të të ardhmes. 

Përveç kësaj ka një mungesë të theksuar njohurish të gjuhës angleze, që për një hotel me 5 yje në Tiranë është 

një kualifikim minimal që edhe një ndihmës duhet ta ketë, si dhe një mungesë etike në punë, duke filluar nga 

respektimi i orarit të punës, grooming, komunikimi dhe qëndrimi në punë. 

Personalisht gjykoj se sado dëshirë për bashkëpunim të ketë midis shkollave dhe bizneseve, duhet një ndërhyrje 

nga instanca më të larta, ndoshta edhe shtetërore, për të promovuar vlerat dhe prespektivat e punësimit në 

hoteleri, që nga arsimi parashkollor. Vetëm në këtë mënyrë mund të ndryshohet “mindseti” i brezave te 

ardhshëm.” 

“Eshtë një praktikë që e kemi ndjekur edhe mëe herët dhe jemi të gatshëm të bëhemi pjesë e programit” 

Sugjerime të tjera nga bizneset gjatë intervistave: 

• “Dëshiroj t’iu sugjeroj, që bashkëpunime të mundshme të ketë dhe me gjimnazet apo 

universitetet jo profesionale sepse nga eksperienca që kam, mjafton dëshira për punë dhe 

çdokush mund të bëhet një profesionist i mirë.” 

• “Hotelet kanë nevojë edhe për një sektor tjetër të ketë trajnime siç është maintenance 

department.” 

• “Kam dëshirë që të realizohen sa më shpejt këto ide dhe suporte që japim ne që e njohim këtë 

fushë.” 

• “Shkollat përveç teorive të tepërta duhet të bëjnë praktika më të specializuara pranë bizneseve.” 

• “Pozicionet më të kërkuara në 5 vitet e ardhshme do të jenë: Drejtor/e Përgjithshem, Menaxher 

Departamenti (mesëm), Recepsionist dhe kamarier.”  

 

Konkluzione & Rekomandime  
Turizmi përbën një nga sektorët kyç në ekonominë e vendeve të zhvilluara. Vitet e fundit, kontributi i 

drejtpërdrejtë i turizmit në PBB-në e Shqipërisë ka qenë në intervalin 8.5-8.7%. Megjithatë, kur merren 

parasysh efektet e shumëzuesit nga burime indirekte, kontributi total është pothuajse tre herë më i lartë, 

duke arritur në më shumë se 20% të PBB-së, duke e bërë këtë sektor një nga nxitësit kryesorë të rritjes. 

Në vitin 2019, udhëtimet dhe turizmi luajtën rolin e një motori kryesor ekonomik dhe gjenerues të 

punësimit, duke zënë 20% të ekonomisë shqiptare dhe duke krijuar 244,000 vende pune (Burimi: WTTC). 

Këshilli Botëror i Turizmit dhe Udhëtimit vlerëson se një në pesë vende pune në Shqipëri është e lidhur 

me turizmin, udhëtimin dhe aktivitetet e lidhura me to. 

Investimet e bëra vitet e fundit në përmirësimin e procedurave dhe kurrikulave në arsimin profesional si 

dhe projektet e ndryshme të financuara nga partnerët ndërkombëtarë, kanë kontribuar në përmirësimin 

e ofertës arsimore dhe përshtatjes së aftësive të përftuara me nevojën e tregut. Krahas përshtatjes së 

ofertës arsimore, është i nevojshëm edhe një maturim i kompanive që operojnë në këtë sektor.  

Kërkesa aktuale për menaxher te mesëm duket se do të vazhdojë të jetë trendi edhe për 5 vitet e 

ardhshme. Aftësi si përgjegjshmëria, aftësia për të punuar në grup, orientimi drejt zgjidhjes së 

problemeve, menaxhimi kohës dhe projekteve, fleksibiliteti dhe kreativiteti duket të jenë disa nga 

kërkesat kryesore të përfaqësuesve të bzinesit për profesionistët aktual dhe të ardhshëm në fushën e 

Hotelerisë.           

Duke marrë në konsideratë gjetjet e mësipërme, me qëllimin rritjen e përputhshmërisë mes ofertës 

arsimore dhe nevojave të sektorit Hoteleri Turiëm në Shqipëri, kualifikimi i nivelit V i Menaxherit të 

Mesëm në Hoteleri rekomandohet të integrohen në arsimin profesional në Shqipëri dhe ato ekzistuese 

të përditësohen. Kjo jo vetëm do të pasurojë ofertën e AP por do të afrojë biznesin në shkollat profesionale 

duke krijuar kështu lidhje të qendrueshme që do të rezultojë si pasojë në rritjen e cilësisë së AP. 

Gjatë takimeve me hotelierët dhe sipërmarrësit e ndryshëm vlen të theksohet nevoja për punonjës. Ritmi 

i shpejtë i investimeve në hoteleri, si dhe emigrimi kanë sjellë një disbalancë të theksuar në kërkesë-

ofertë.  

Ndërhyrja ideale është arsimi profesional si një gjenerues optimal i punonjësve të kualifikuar. Duke marrë 

shkas dhe nga organigrama dhe oferta hoteliere, për këtë sektor është shumë i nevojshëm kualifikimi dhe 

trajnimi i brendshëm ku rolin kryesor e kanë menaxherët e mesëm.  

